
ENTIDADE (Código da ficha)

IGAP170  - IGAPE- Instituto Galego de Promoción Económica                                                                                                                                                                                                            

1. TÍTULO DO PROGRAMA/ AXUDA

IG172 - INTERNACIONAL - MARKETING, COMUNICACIÓN, IMAXE E MARCA

2. FINALIDADE / OBXECTIVO
Apoiar o lanzamento de productos ou servizos novos ou xa existentes en novos mercados internacionais (países ou zonas xeográficas determinadas dentro dun país), mediante plans de marketing, comunicación, imaxe e marca.

3. TIPOS DE APOIO

Subvención a fondo perdido en réxime de concorrencia non competitiva

4. BENEFICIARIOS POTENCIAIS 

a) As empresas que teñan radicado algún centro de actividade na Comunidade Autónoma de Galicia, incluídas as empresas con obxecto social destinado á prestación de servizos técnicos, comerciais ou loxísticos.

b) Os consorcios de exportación con personalidade xurídica propia domiciliados en Galicia. 

c) As asociacións empresariais, consellos reguladores de denominacións de orixe e clústers (con personalidade xurídica propia, sen ánimo de lucro e domiciliados en Galicia), de carácter eminentemente empresarial que representen un colectivo de empresas galegas.

d) As agrupacións de alomenos catro persoas físicas ou xurídicas -non vinculadas previamente entre si, con domicilio ou algún centro de actividade radicado en Galicia-, que acaden un acordo formal e estable de cooperación no eido da internacionalización, incluídas as comunidades de bens, ou calquera outro tipo de unidade económica ou patrimonio separado que, aínda carecendo de personalidade xurídica, poidan levar a cabo os proxectos ou se atopen na situación que motiva a concesión da subvención. 

En todos os casos deberán estar ao corrente das súas obrigas coa Facenda Pública, coa Comunidade Autónoma de Galicia e coa Seguridade Social

5. SECTORES INCENTIVABLES 

Calquera actividade económica, incluso a prestación de servizos técnicos, comerciais ou loxísticos, non excluída no Regulamento relativo ás axudas de mínimis. Serán subvencionables as actividades de produción de produtos agrícolas e as actividades do sector pesqueiro conforme ao establecido nos correspondentes Regulamentos.

Para aquela s actividades que se atopen comprendidas dentro dos sectores regulados por normas específicas da Unión Europea sobre axudas estatais, as axudas previstas nestes artigos axustaranse en cada caso ás ditas normas específicas.

6. REQUISITOS PRINCIPAIS DO PROXECTO

Actuacións a realizar entre o 1 de xaneiro e o 15 de novembro do 2010 ou, no seu caso, dentro do prazo fixado mediante resolución nas convocatorias sucesivas destas axudas. Serán subvencionables as actuacións dirixidas a mercados estranxeiros para:

• Creación de marcas de empresas de Galicia así como, no seu caso, asistencia xurídica. 

• Definición do nome, logotipos, imaxe e formato dixital, marca e asesoramento na imaxe corporativa para á súa adaptación aos mercados internacionais.

• Elaboración de plans de marketing dirixidos ao estranxeiro.

• Realización de plans de marketing dixital co obxecto de optimizar a presenza da empresa en internet para abordar novos mercados internacionais. Análise dos recursos TIC da empresa e utilización dos mesmos para abordar novos mercados internacionais.  Deseño dun software específico para a elaboración dun plan de promoción internacional.

• Difusión e divulgación con fins promocionais realizadas a través de campañas ou insercións en medios de comunicación, sempre que a súa difusión se realice en novos mercados do estranxeiro.

• Elaboración de material promocional.

• Adaptación do produto e embalaxe a novos mercados estranxeiros.

7. CUALIFICACIÓN REQUERIDA DO PROXECTO 

--

8. INVESTIMENTOS E/OU GASTOS COMPUTABLES  

• Gastos externos de consultoría e asistenza e gastos de contratación de axencias de comunicación e relacións públicas.

• Gastos de elaboración de material promocional: catálogos, fichas de produto, folletos e similares -en calquera soporte-, videos, e catálogos web especializados, xustificando necesariamente o seu destino para accións de promoción internacional que conteñan información da empresa/s dos beneficiarios e que contribúan á divulgación e coñecemento dos seus produtos no estranxeiro. 

Terán a consideración de gastos subvencionables todos os relativos ao deseño, elaboración, edición, tradución, e impresión.

Non se subvencionará por ningún concepto o mesmo material promocional que xa se apoiara a través das bases reguladoras das axudas do Igape á internacionalización (Resolución do director xeral do IGAPE de 9 de maio de 2008, D.O.G. Nº 92 de 14/05/2008). Por mesmo material enténdese material exactamente igual ou con pequenas actualizacións.

• Publicidade: Inclúe tanto a creatividade do material empregado para o mercado de destino, como a adaptación do xa existente ao mesmo, así como o custo da inserción en medios. 

• Deseño e realización de páxinas web e portais de comercio electrónico, xustificando necesariamente o seu destino para accións de promoción internacional. Adaptación dos contidos da web a idiomas estranxeiros.

• Adaptación da etiquetaxe e embalaxe dos produtos á normativa e idiomas do mercado ou mercados internacionais obxectivo.

• Gastos de homologación, normalización, rexistro de patentes e marcas e asistencia xurídica no mercado internacional obxectivo, así como gastos de certificacións. 

• Inversións inmateriais (transferencia de tecnoloxía mediante a adquisición de dereitos de patentes, licenzas, know-how ou coñecementos técnicos non patentados para entrar por primeira vez en novos mercados internacionais).

• Outras accións de natureza e finalidade similar ás anteriormente citadas, poderán ser subvencionables previa aprobación de Igape.

Non serán subvencionables os proxectos referidos a mercados (países ou zonas xeográficas determinadas dentro dun país) onde o solicitante sexa exportador habitual (é decir que se dispoña de importador ou carteira de clientes que sexan obxecto de exportación periódica e constante durante os últimos catro anos -incluido o ano da solicitude da axuda-, excepto que se trate do lanzamento de novos produtos ou servizos.

Só serán subvencionables os gastos de publicidade de consorcios, asociacións, consellos reguladores, clústers e agrupacións de empresas cando se trate de actuacións para abordar novos mercados cunha única marca común. 

O material promocional e anuncios destinaranse únicamente á promoción de produtos e servizos galegos. O Igape non apoiará material promocional e anuncios que inclúan produtos ou servizos non producidos en Galicia.

Será subvencionable unha única solicitude desta liña por solicitante e convocatoria. No caso de distintas empresas do mesmo grupo empresarial e gama de productos ou servizos só se admitirá unha solicitude do grupo empresarial.

Nesa única solicitude poderá solicitarse axuda para diversas actuacións das citadas como 
subvencionables nesta liña, e incluso para actuacións en varios mercados.

Serán subvencionables os gastos realizados e pagados dentro do prazo concedido para a execución dos proxectos. Este período denomínase prazo de vixencia.

Quedan expresamente excluídos do ámbito de aplicación destas bases os impostos indirectos cando sexan susceptibles de recuperación ou compensación e os impostos persoais sobre a renda.  Poderase considerar subvencionable o imposto sobre o valor engadido (IVE) cando o solicitante da axuda sexa unha asociación ou entidade sen ánimo de lucro e acredite mediante a correspondente certificación que se atopa acollido ao réxime de exención do IVE. 

Cando o importe do gasto subvencionable supere a contía de 30.000 euros no suposto de custo por execución de obra, ou de 12.000 euros no suposto de subministración de bens de equipamento ou prestación de servizos por empresas de consultoría ou asistencia, o beneficiario deberá solicitar, como mínimo, tres ofertas de diferentes provedores con carácter previo á contratación do compromiso para a prestación do servizo ou entrega do ben.

9. CONTÍA DAS AXUDAS

A subvención acadará os seguinte límites:

• 50% do gasto subvencionable de proxectos cuxos solicitantes sexan empresas individuais cun límite máximo de 40.000 euros.

• 60% do gasto subvencionable de proxectos cuxos solicitantes sexan asociacións empresariais, consellos reguladores e clusters cun límite máximo de 75.000 euros

• O 75% do gasto subvencionable cun límite máximo conxunto de 60.000 euros, para proxectos cuxos solicitantes sexan consorcios e agrupacións de empresas -das citadas no apartado beneficiarios-, formados por alomenos catro empresas.

10. PLAZO DE PRESENTACIÓN DE SOLICITUDES

O prazo de presentación de solicitudes comezará o día seguinte ao da publicación desta resolución no DOG e rematará o 30 de xuño de 2010.

Poderanse cubrir e obter os formularios a través da aplicación informática ata as 14.00 horas do día da data de finalización do prazo de presentación de solicitudes.

11. INCOMPATIBILIDADES 

Estas axudas son compatibles con calquera outra liña de subvencións, sempre que se respecten as intensidades de axuda máxima indicadas nos regulamentos da UE aplicables.

Ao estar este réxime de axudas suxeito ao réxime de minimis, deberase garantir que, de recibir o beneficiario outras axudas baixo o réxime de minimis, non se superan os seguintes límites:

a) Con carácter xeral, 200.000 euros nun período de tres exercicios fiscais. 

b) 100.000 euros para as empresas do sector de transporte por estrada. 

c) 30.000 euros para as empresas do sector pesqueiro

d) 7.500 euros para as empre¬sas dedicadas á produción primaria de produtos agrícolas.

12. REFERENCIA  LEXISLATIVA

Resolución do 6 de abril de 2010 (DOG Nº67 do 12/04/2010) - Bases reguladoras e convocatoria

13. INFORMACIÓN E TRAMITACIÓN EN 

Información nas oficinas territoriais do IGAPE e no Servizo de Atención Telemática a través do teléfono 902 300 903. Tamén a través de www.igape.es ou en informa@igape.es 

Para presentar unha solicitude de axuda o interesado deberá cumprimentar previamente un cuestionario descritivo das circunstancias do solicitante e do proxecto a través da aplicación de axuda establecida no enderezo de Internet http://www.tramita.igape.es 

A fin de prestar asistencia na cumprimentación do cuestionario, o Igape dispón dun Servizo de Asistencia Técnica a través dos teléfonos 902 300 903 ou 981 541 147

14. OBSERVACIÓNS

O beneficiario ten un prazo improrrogable dun mes para presentar a solicitude de cobramento que comezará a contar desde o día seguinte á data límite de execución do proxecto ou desde a data de notificación da resolución de concesión se fose posterior. 

Para presentar a solicitude de cobramento, o beneficiario deberá cubrir previamente o cuestionario de liquidación a través da aplicación de axuda establecida no enderezo da internet http://www.tramita.igape.es


